	ՀԻՄՆԱՎՈՐՈՒՄ

<<Հայաստանի Հանրապետության արտակարգ իրավիճակների նախարարության Փրկարար ծառայության կանոնադրությունը և կառուցվածքը հաստատելու,  Հայաստանի Հանրապետության կառավարության 2008 թվականի մայիսի 15-ի  N531-Ն որոշման մեջ փոփոխություններ և լրացումներ կատարելու, Հայաստանի Հանրապետության կառավարության 2005 թվականի մայիսի 19-ի  N634-Ն որոշումն ուժը կորցրած ճանաչելու մասին>> Հայաստանի Հանրապետության կառավարության որոշման նախագծի

	1.
	Անհրաժեշտությունը

	
	2012 թվականի հունվարի 7-ին ուժի մեջ է մտել «Հայաստանի փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի 2011 թվականի դեկտեմբերի 8-ի ՀՕ-305-Ն օրենքը (այսուհետ` Օրենք): Օրենքի ընդունման հիմնական նպատակն է եղել  հստակեցնել Նախարարության և Փրկարար ծառայության գործառույթներն ու խնդիրները, կառուցվածքը փոփոխությունների միջոցով դարձնել խնդիրներին  առավել համապատասխանող, միմյանց կրկնող ստորաբաժանումները միավորել, առավել արդյունավետ օգտագործել Նախարարության համակարգի ռեսուրսները, վերաբաշխել փրկարարական ծառայության պաշտոնների նշանակման եւ կոչումների շնորհման իրավասությունները, Նախարարին վերապահելով փրկարարական ծառայության սպայական կազմի նշանակման, կոչումների շնորհման իրավասություններ, հնարավորինս կենտրոնացնել, պարզեցնել եւ հստակեցնել ֆինանսական ու նյութատեխնիկական միջոցների ստացումը, բաշխումը, նվազեցնել ծախսը, տնտեսված գումարներն ուղղելով Նախարարության խնդիրների իրականացմանը, Փրկարար ծառայությունն, առանձնացված ստորաբաժանման կարգավիճակով, ընգրկել Նախարարության կառուցվածքում և այլն:

	2.
	Ընթացիկ իրավիճակը և խնդիրները

	
	 Ներկայումս ՀՀ կառավարության 2005 թվականի մայիսի 19-ի  N634-Ն որոշման համաձայն Հայաստանի փրկարար ծառայությունը ՀՀ արտակարգ իրավիճակների նախարարության կառավարման ոլորտում գործող պետական մարմին է: 

ՀՀ կառավարության 2005 թվականի մայիսի 19-ի  N634-Ն որոշումը, ՀՀ կառավարության 2008 թվականի մայիսի 15-ի  N531-Ն որոշմամբ հաստատված ՀՀ արտակարգ իրավիճակների նախարարության կանոնադրությունը չեն համապատասխանում  2012 թվականի հունվարի 7-ին ուժի մեջ մտած օրենքին, անհրաժեշտ է փոփոխել ՀՀ կառավարության որոշումներով տրված կարգավորումները: 

	3.
	Բնագավառում իրականացվող քաղաքականությունը

	
	Բնագավառում իրականացվում է գործառույթների ու խնդիրների կրկնությունների բացառման, միմյանց կրկնող ստորաբաժանումների միավորման, ռեսուրսների արդյունավետ օգտագործման, առաջադրված խնդիրների իրականացմանն ուղղված ծախսի նվազեցման, արդյունավետ կադրային քաղաքականության իրականացման քաղաքականություն:

	4.
	Կարգավորման նպատակը  և բնույթը

	
	    Օրենքի 1-ին, 2-րդ, 3-րդ հոդվածների և <<Պետական կառավարչական հիմնարկների մասին>> ՀՀ օրենքի 9-րդ, 17-րդ հոդվածների համաձայն`

- ներկայումս ՀՀ արտակարգ իրավիճակների նախարարության կառավարման ոլորտում գործող Հայաստանի փրկարար ծառայությունը վերակազմակերպվում է ՀՀ արտակարգ իրավիճակների նախարարության աշխատակազմի <<Փրկարար ծառայություն>> առանձնացված ստորաբաժանման, իսկ ՀՀ արտակարգ իրավիճակների նախարարության <<Հայաստանի փրկարար ծառայության աշխատակազմ>> պետական կառավարչական հիմնարկը վերակազմակերպվում է` <<ՀՀ արտակարգ իրավիճակների նախարարության աշխատակազմ>> պետական կառավարչական հիմնարկին միացման ձևով.

- կրճատվում են Փրկարար ծառայության և ՀՀ արտակարգ իրավիճակների նախարարության միմյանց կրկնող ստորաբաժանումները.

- հաստատվում է ՀՀ արտակարգ իրավիճակների նախարարության աշխատակազմի <<Փրկարար ծառայություն>> առանձնացված ստորաբաժանման կանոնադրությունը և կառուցվածքը.

- ՀՀ կառավարության 2008 թվականի մայիսի 15-ի  N531-Ն որոշմամբ հաստատված ՀՀ արտակարգ իրավիճակների նախարարության կանոնադրության մեջ կատարվում են Օրենքից բխող փոփոխություններ և լրացումներ.
- ուժը կորցրած է ճանաչվում ՀՀ կառավարության 2005 թվականի մայիսի 19-ի  N634-Ն որոշումը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից, մշակման գործընթացում այլ ինստիտուտները և անձինք չեն ներգրավվել :

	6.
	Ակնկալվող արդյունքը

	
	Նախագծի ընդունման արդյունքում կբացառվեն միմյանց կրկնող ստորաբաժանումները և  գործառույթները կապահովվի  2012 թվականի հունվարի 7-ին ուժի մեջ մտած «Հայաստանի փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի 2011 թվականի դեկտեմբերի 8-ի ՀՕ-305-Ն օրենքի կիրարկումը:

	ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ անհրաժեշտություն է առաջանում մշակելու և ներկայացնելու`

1. <<Հայաստանի Հանրապետության արտակարգ իրավիճակների նախարարության Փրկարար ծառայության, այդ թվում փրկարարական ծառայության հաստիքների թվաքանակը սահմանելու և  Հայաստանի Հանրապետության կառավարության 2005 թվականի դեկտեմբերի 29-ի  N2318-Ն որոշումն ուժը կորցրած ճանաչելու մասին>> Հայաստանի Հանրապետության կառավարության որոշման նախագիծ.
2. << Հայաստանի Հանրապետության վարչապետի 1998 թվականի նոյեմբերի 6-ի N620 որոշման մեջ փոփոխություն և լրացում կատարելու մասին>> Հայաստանի Հանրապետության վարչապետի որոշման նախագիծ.

Թվարկված նախագծերը ներկայացվում են սույն իրավական ակտի նախագծի հետ միասին:

	
	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ

Հասարակության մասնակցության մասին

	
	Նախագիծը հասարակության քննարկմանը դրված չի եղել:

	ՏԵՂԵԿԱՆՔ

Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

